
Annotatsiya: Ushbu maqolada tashqi devorlarni energiya samaradorligini oshirish maqsadida tarkibi ko’p 

kovakli, bo’sh havo qatlamli penobetondan iborat kichik bloklarni issiqlik o’tkazuvchanlik koeffitsiyenti va issiqlik 

uzatish qarshiligi issiqlik fizik jihatdan nazariy tadqiqotlar natijasida asoslangan. 

Kalit so‘zlar: Energiya samarador, g’ovaklig, zichlik, namlik, issiqlik sig’imi, issiqlik uzatish qarshiligi, sorbsiya, 

bug’ singdiruvchanlik. 

 

Tashqi to’siq konstruksiyalarni issiqlik himoyasini oshirish uchun issiqlik izolyatsiyalovchi materialni tanlash muhim ahamiyatga 

ega. Har qanday qurilish materiallarini tashqi to’siq sifatida tavsiya etish uchun uninig xususiyatlarini bilish lozim. Qurilish 

materiallarini issiqlik o’tkazuvchanligi; g’ovakligi va zichligi; namligi; issiqlik sig’imi; issiqlik uzatish qarshiligi; sorbsiya 

xususiyati; bug’ singdiruvchanligi. Qurilish materiallari turli xil fizik xususiyatlarga ega. Bu xususiyatlarni bilish, binolar tashqi 

to’siq konstruksiyalarining issiqlik va namlik xolati muhandislik xisobini bajarishda katta ahamiyatga ega. Muhandislik xisoblarni 

aniq bajarish uchun tashqi to’siq konstruksiyalarni tashkil etgan qurilish materiallarining issiqlik-fizik xususiyatlari to’gri qabul 

qilinishi zarur.Qurilish materiallarining issiqlik xususiyatlari noto’g’ri qabul qilingan bo’lsa issiqlik xisoblarni qanchalik aniq 

formula orqali hisoblasak ham, natija xaqiqatdan uzoq bo’ladi. Qurilish materiallarining issiqlik xususiyatlari turli xil shart-sharoitga 

va muhit ta’siriga bog’liq bo’lib, shu sababli uni qabul qilish bir qancha qiyinchliklar tug’diradi. Bu esa birinchi navbatda issiqlik 

xususiyatlari kam o’rganilgan qurilish materiallariga tegishlidir. 

 Qurilish materiallarining ko’pchiligi g’ovakli jismlardan iboratdir. 

 G’ovaklik deb – jism tarkibidagi havo bo’shligi (% hisobida) hajmini jism hajmi nisbatiga aytiladi. 

 Qurilish materiallarining zichligi 1m³ hajmga ega materialni kg hisobida og’irligiga aytiladi. Materialni zichlik birligi kg/m³ 

bo’lib bu ko’rsatkichni materialning solishtirma og’irligi bilan almashtirmaslik kerak. 

 Materialning solishtirma og’irligi deb 1m³ hajmga ega g’ovaklik yo’q bo’lgan jismga kg hisobidagi og’irligiga aytiladi. 

 Materialning zichligi uning g’ovakligiga bog’liq. Shag’al materiallarning zichligi esa g’ovaklikdan tashqari uning hajmiga ham 

bog’liq bo’ladi. 

 Masalan, qum va loydan tashkil topgan pishiq g’ishtning massa og’irligi- zichligi 2600 kg/m³ ga teng bo’lsa, bu gishtning 

hajmiy og’irligi 1900 kg/m³ gacha bo’ladi. Pishiq g’ishtlarning zichligi 600 kg/m³ dan 1900 kg/m³ gacha bo’ladi. 

 Qurilish materiallarining issiqlik o’tkazuvchanlik koeffitsiyenti, materialning zichligiga tog’ri proporsional. Qurilish 

materialining zichligi qanchalik oshib borsa, uning issiqlik o’tkazivchanlik koeffitsiyenti ham shuncha oshadi. Bundan tashqari 

materialning zichligi tashqi to’siq konstruksiyalarni issiqlik va namlik holatining muhandislik hisobidagi bir qancha formula va 

tenglamalarda qo’llaniladi. Qurilish materiallarining zichligi 2800 kg/ m³ (granit uchun) dan 15 kg/ m³ (yengil tolali material 

uchun) gacha bo’ladi. Ba’zi sun’iy yo’l bilan tayyorlangan sintetik materiallarning zichligi 20 kg/ m³ bo’ladi. Bu materiallarga 

misol tariqasida minora va penopolistirolni olish mumkin. Noorganik materiallarining solishtirma og’irligi 2400-2800 kg/ m³ 

gacha bo’lsa, organik materiallarining zichligi esa 1450-1560 kg/ m³ gacha bo’ladi. 

 Qurilish materialining solishtirma og’irligi va zichligi ma’lum bo’lsa, uning g’ovakligi quyidagi formula yordamida aniqlanadi: 

bu yerda; P – g’ovaklik, %; q – solishtirma og’irlik, kg/ m³;  -zichlik, kg/ m³. 

Ma’lumki qurilish materiallari va konstruksiyalari ishlatilish jarayonida ma’lum bir namlik va zichlikka ega bo’ladi. Qurilish me’yor 

va qoidalaridan materialni quruq holatida zichligi berilgan. Konstruksiya yoki undagi materialning ishlatish jarayonidagi zichligi 

quyidagi formula yordamida aniqlanadi: 

bu yerda; k  - materialning quruq holatidagi zichligi kg/ m³; 

 -qurilish materialning ishlatilashi jarayonidagi nisbiy namligi, %; 

Ma’lum solishtirma og’irlikka ega materialning zichligi qancha kichik bo’lsa, penopolistirol va miporaning g’ovakligi shuncha katta 

bo’ladi. 

Tarkibi silikatli qurilish materialining g’ovakligi noldan 90 % gacha bo’lsa, penopolistirol va miporaning g’ovakligi 98 % gacha 

bo’ladi. 

Qurilish materiallarining jismida ma’lim miqdorda, uni tarkibi bilan ximik bog’lamagan (suv) bo’ladi. Namlik materialining issiqlik 

o’tkazuvchanlik koeffitsiyenti va issiqlik sig’imiga katta ta’sir etib, tashqi to’siq konstruksiyalar namlik holatini hisobida ham katta 

ahamiyatga ega. Materialining namligi ikki xil bo’lib, birinchisi – nisbiy namlik, ikkinchisi – hajmiy namlik deyiladi. 

Nisbiy namlik deb, material jismidagi namlik og’irligining shu  material quruq holatidagi og’irligi nisbatiga aytiladi. Nisbiy namlik 

% da o’lchanib, quyidagi formula yordamida aniqlanadi: 

bu yerda; P1 – materialning quritilmasdan ilgari og’irligi; 

P2 – materialning quritilgandan keyingi og’irligi; 

 н- materialning nisbiy namligi, %. 

Hajmiy namlik deb, material jismidagi namlik hajmining material hajmi nisbatiga aytiladi. Hajmiy namlik quyidagi formula 

yordamida aniqlanadi: 

 х - najmiy namlik, %; V1 - material tarkibidagi namlikning hajmi; 

V2 – shu materialning hajmi.Zichligi katta bo’lgan qurilish materialining nisbiy namligi, zichligi kichik bo’lgan materialining nisbiy 

namligidan kichik bo’ladi. Amaliyotda nisbiy namlik, najmiy namlikka nisbatan ko’proq qo’llaniladi, chunki nisbiy namlikni 

aniqlash najmiy namlikka nisbatan soddaroqdir. 

